
ITXAROPENERAKO TRESNA 

Helburu bat beteta dugula ekingo diogu 2010-2014 Plan Estrategikoari; izan ere,

jaitsi egin dugu zirkulazio-istripuetan hildako pertsonen kopurua, 2001eko kopu-

ruekin alderatuta. Beraz, mina arindu dugula esan dezakegu. Gaur egun, Euska-

diko egoera ona da beste autonomia-erkidego batzuen egoerarekin alderatuz

gero, eta bide-segurtasunaren aitzindari diren herrialdeen zenbatekoetara hur-

biltzen ari da; hala nola, Holanda, Erresuma Batua, Suedia eta Alemaniaren zen-

batekoetara. 

Azken urteetako emaitzak lortzeko, ezinbestekoa izan da eragile ugariren lana eta

aldaketa baten hasiera sumatzea pertsona ugariren eta, batik bat, gidarien jarre-

retan. Erronka zaila dugu aurrean, baina, nire ustez, ez da ezinezkoa hori gaindi-

tzea. Etengabeko lana eta ilusioa bitarteko lagungarriak izan daitezke helburu

ideala betetzearekin amesteko; hau da, bideetan hildakorik ez izatea, zirkulazioa

ahalik eta arinena izatea, eta mugikortasuna iraunkorra izatea gure lurraldearen-

tzat. Funtsean, beraz, pertsonen bizitza eta osasuna zaintzea da gure lana, oina-

rrizko konstituzio-eskubideak baitira, eta eskubide horiek legalki eta moralki

behartzen gaituzte lan egitera xede gorenak lortzeko.

Ez da gurea zentzurik gabeko itxaropena. Badakigu bideetan segurtasunik ez bada

gizakiek, gizarteak eta ekonomiak galera handiak izango dituztela, eta gizartea ari

da, geroz eta gehiago, errealitate horretaz jabetzen. Beraz, guztion laguntza

behar dugu.

Gainera, badakigu bilaketa horretan ez gaudela bakarrik, erreferente hori ezarri

duten herrialdeek ere nahi hori baitute eta bultzatzen baitute; Euskadi herrialde

horiekin pareka daiteke. Plan estrategiko honen xedea da bide-segurtasuna egu-

nez egun hobetu eta mugikortasun iraunkorrago bat sustatu nahi duen eragile

publiko eta pribatu ororen parte-hartzea bultzatzea eta sustatzea; nahimen eta

asmo horrekin sortu zen. Mugikortasuna eta iraunkortasuna bereizi ezin daitez-

keen terminoak dira; hau da, mugikortasuna ondo bideratuz, bide-segurtasuna

ere ongi bideratuko da.

Orain aurkeztuko dudan 2010-2014 Plan Estrategikoa itxaropen hori betetzeko

tresna baliagarria izatea nahi dugu.

Rodolfo Ares

Herrizaingo Sailburua

2007-2010
Planaren balantzea





EAE-KO BIDE SEGURTASUNAREN EGUNGO EGOERA

2007-2010 Bide Segurtasuneko Plan Estrategikoaren (BSPE) xede-helburua zen

2010erako Euskadiko zirkulazio-istripuetan hildako pertsonen kopurua %50 gut-

xitzea 2001eko datuekin alderatuz.

Helburu hori zenbaki bidez adierazteko, honako adierazle hau erabiltzea erabaki

zen: 30 egunera hildako pertsona-kopurua milioi bat biztanleko; adierazle horrek

nazioarteko homologazioa du, eta, beraz, beste eremu geografiko batzuekin alde-

ra daiteke.

Grafikoak erakusten duenez, eta 2009. urtera arte lortutako datuak ikusita, 2007-2010

Planaren indarraldirako ezarritako xede-helburua lortu da, baita gainditu ere.

EUSKADIKO ZIRKULAZIO-
ISTRIPUETAN, 30 EGUNERA
HILDAKO PERTSONEN
KOPURUA MILIOI BAT
BIZTANLEKO

Iturria: Estatistika Zerbitzua,
Trafiko Zuzendaritza (Eusko Jaurlaritza).



Halaber, beste adierazle batzuek emaitza positiboak adierazi dituzte:

Zirkulazio-istripuetan, 30 egunera hildako pertsonen kopurua
gutxitu egin da biktimak izan diren 1000 istripuko.

Milioi bat biztanleko ibilgailuek harrapatuta hil diren oinez-
koen kopurua jaitsi egin da*.

EUSKADIKO ZIRKULAZIO-
ISTRIPUETAN, 30 EGUNERA

HILDAKO PERTSONEN
KOPURUA BIKTIMAK IZAN

DIREN 1.000 ISTRIPUKO

Iturria: Estatistika Zerbitzua,
Trafiko Zuzendaritza (Eusko Jaurlaritza).

EUSKADIN, ZIRKULAZIO-
ISTRIPUETAN HILDAKO

OINEZKOEN KOPURUA MILIOI
BAT BIZTANLEKO

Iturria: Estatistika Zerbitzua,
Trafiko Zuzendaritza (Eusko Jaurlaritza).

* 24 ordura hildako pertsonen datuak.



Zirkulazio-istripuetan, milioi bat biztanleko zauri larriak izan
dituzten oinezkoen kopuruak behera egin du.

Ziklomotorretako eta motozikletetako biktimak izan diren
istripuetan, kaskoa erabiltzen duten pertsonen ehunekoa
hazi egin da.

EUSKADIKO ZIRKULAZIO-
ISTRIPUETAN, MILIOI BAT
BIZTANLEKO ZAURI LARRIAK
IZAN DITUZTEN OINEZKOEN
KOPURUA

Iturria: Estatistika Zerbitzua,
Trafiko Zuzendaritza (Eusko Jaurlaritza).

EUSKADIN,
ZIKLOMOTORRETAKO ETA
MOTOZIKLETETAKO BIKTIMAK
IZAN DIREN ISTRIPUETAN,
KASKOA ZERAMATEN
PERTSONEN EHUNEKOA

Iturria: Estatistika Zerbitzua,
Trafiko Zuzendaritza (Eusko Jaurlaritza).



Ertzaintzak egindako aurrezaintzako kontroletan, alkohole-
miaren proban positibo eman duten pertsonen ehunekoak
behera egin du.

Donostiako, Vitoria-Gasteizko, Bilboko, Getxoko, Basauriko, Leioako eta Irungo

udaltzainek emandako datuek joera hori berretsi dute. Nolanahi ere, eta aurreko

datuei kontrajarriz::

Hildako edo zauritu larrien kopuruaren jaitsierari dagokio-
nez, joera nabarmenagoa da oinezkoetan.

ERTZAINTZAK EGINDAKO
AURREZAINTZAKO

KONTROLETAN
ALKOHOLEMIAREN PROBAN

POSITIBO EMAN DUTEN
PERTSONEN EHUNEKOA

Iturria: Estatistika Zerbitzua,
Trafiko Zuzendaritza (Eusko Jaurlaritza).

ZIRKULAZIO-ISTRIPUETAN
HILDAKO EDO LARRIKI

ZAURITUTAKO PERTSONEK
NAHIZ IBILGAILUAK

HARRAPATUTA HILDAKO EDO
LARRIKI ZAURITUTAKO

PERTSONEK IZAN DUTEN
BILAKAERAREN KONPARAZIOA

Iturria: Estatistika Zerbitzua,
Trafiko Zuzendaritza (Eusko Jaurlaritza).

Zirkulazio-istripuetan hildako edo larriki
zauritutako pertsonak

Ibilgailuak harrapatuta hildako edo
larriki zauritutako pertsonak



HOBEKUNTZA-ARLOAK ETA ETORKIZUNERAKO
ERRONKAK 

2007-2010 Bide Segurtasuneko Plan Estrategikoa bete egin da; hala ere, Planeko

hainbat lan-mahaik iritzi bera agertu dute; zehazki, adierazi dute zenbait eremu

are gehiago hobetzeko aukera dagoela eta horiek hurrengo plan estrategikoan

aztertu behar direla.

Honako hauek dira hobetu beharreko arlo nagusiak:

· Bide-segurtasunean inplikatuta dauden hainbat administrazioren eta gizar-

te-eragileren arteko koordinazioa

Beharrezko da bide-segurtasunaren alorrean esku hartzen duten administra-

zioek eta gizarte-eragileek ikuspegi komun bat izatea; zehazki, ikuspegi horren

balio nagusiak inplikazioa, koordinazioa eta erantzukizun bateratua dira.

· Ikerkuntza

Ikerkuntzaren xedea bideko segurtasun faltaren arrazoi nagusiak ezagutzea

eta zehaztea izan behar da; ezagutza, hain zuzen, lehenengo eta ezinbesteko

urratsa da erabakiak hartzeko eta etorkizuneko jarduera-ildoak ezartzeko.

· Informazio-bilketa, azterketa eta istripuen estatistikak

Funtsezkoa da jasotako informazioa biltzea eta lantzea, estatuko eta Europako

estatistikekin bateragarri diren parametroen eta adierazleen arabera.

· Istripuei arreta emateko jarduera-prozesuak eta -protokoloak hobetzea

Honako hauek izango dira, funtsean, hobekuntzaren xede: istripu batek beste

istripu bat eragiteko arriskua saihestea, prozesu-mapa eraginkor bat ezartzea

bideko istripuetan eta gertakarietan inplikatutako hainbat eragilerentzat, eta

bideetako erabiltzaileei jarduera-protokolo erraz bat zabaltzea.

· Zirkulazio-kudeaketa, komunikazioa eta zirkulazioari buruzko informazioa

Bide publikoak erabiltzen dituzten pertsonekiko informazioa eta komunikazioa

hobetzea; hori, dudarik gabe, berehalako erronka da zirkulazio-kudeaketa era-

ginkorrean.

· Zirkulazio-zaintza eta -kontrola

Zirkulazioa zaintzeko eta kontrolatzeko kanpainak arrisku-talde espezifikoetan

ardazten jarraitu behar da etorkizunean ere; dena den, ahalegina egin behar da

bide publikoetako diziplinarik gabeko jarrera nagusiekin lotura zuzena duten

prozesu zigortzaileak hobetzeko.

· Heziketa, prestakuntza eta kontzientziazioa

Hezteko eta prestatzeko ekintza guztien xedea pertsonek arriskua hautemate-

ko duten ahalmena areagotzea izan behar da, horien bide-eginkizunak (oinez

ibiltzea, gidatzea, laguntzea, garraio publikoa erabiltzea…) edo bizi-etapak zei-

nahi izanda ere.

Era berean, egingo diren ekintzek nahiz kontzientziazio-kanpainek honako

ezaugarri hauek izan behar dituzte:

– Arrisku-talde eta -jarrera espezifikoei zuzenduta egotea.

– Mugikortasun segurua eta iraunkorra sustatzea.

2007-2010 ALDIKO ISTRIPU-KOPURUAREN BILAKAERA
ETA EUROPAREKIKO KONPARAZIOA

EUROPAKO BIDE-SEGURTASUNAREN EGUNGO EGOERA

Euskadin, bide-segurtasunaren alorrean izandako bilakaera aztertzeko, beharrez-

koa da inguruko herrialdeetako egoerarekin konparatzea, bai eta horiek denbora

pasa ahala izaten ari diren bilakaerarekin alderatzea ere.

2008. urtean lortutako emaitzen arabera, eta grafikoan ikus daitekeen bezala,

milioi bat biztanleko hildako pertsonen kopuruari dagokionez Euskadi nahiko

aurrean dago sailkapenean Espainiako batez besteko orokorrarekin edo Europako

zenbait herrialderekin (Frantzia eta Alemania, esaterako) alderatuta (51).

Beheko helbide honetan, grafikoki adierazi da 2007. urtean Europar Batasuneko

errepideetan milioi bat biztanleko hil ziren pertsonen kopurua.

MILIOI BAT BIZTANLEKO 30
EGUNERA HIL DIREN
PERTSONEN KOPURUAREN
BILAKAERA

Iturria: CARE, EURSOSTAT eta 
Estatistika Zerbitzua, Trafiko Zuzendaritza
(Eusko Jaurlaritza).

Alemania Herbehereak

Espainia Suedia

Frantzia Erresuma Batua

Italia Euskadi



Mapan ikus daitekeenez, eta CAREk nahiz EUROSTATek bildutako datuen arabera,

milioi bat biztanleko izandako hildakoen kopuruari dagokionez Euskadin 2007.

urtean lortutako balioak Europar Batasuneko zenbait herrialdek (Holanda, Suedia

eta Erresuma Batua) lortutako balio onenen parekoak dira.

2007. URTEAN EUROPAR
BATASUNEKO ERREPIDEETAN

MILIOI BAT BIZTANLEKO HIL
ZIREN PERTSONEN KOPURUA

http://ec.europa.eu/transport/road_safety/
specialist/statistics/gis/index_en.htm



2010-2014 PLAN ESTRATEGIKOAREN EGOKITZAPENA,
BIDE-SEGURTASUNARI ETA GARRAIOARI DAGOKIONEZ
EUROPAN ZEHAZTUTAKO HELBURUEN ARABERA

“Bide Segurtasuneko Europako Gutuna” Europako Batzordeak bultzatu zuen “Bide

Segurtasuneko Ekintza Planaren” baitan (http://www.erscharter.eu/es); gutun horrek

honako hauek zehazten ditu:

· Egun, Europan, zirkulazio-istripuetan izandako biktima-kopurua onartu ezin den

mailara iritsi da, eta, horrenbestez, ezinbestekoa da neurri eraginkorrak hartzea.

· Neurri horien oihartzuna handiagoa izango da horiek zehazten esku hartzen

duten eragileak gehiago diren neurrian.

· Bide-segurtasunaren aldeko neurrien kostua oso urria da, bideko segurtasun

faltak eragiten duen giza kostua, kostu soziala eta ekonomikoa aintzat hartuta.

Hori dela-eta, 10 printzipio proposatzen ditu gutunaren sinatzaileentzat:

1. Beren eskumenean dauden neurriak hartzea, errepideetako heriotza-tasa

gutxitzea lortzen laguntzeko.

2. Bide-segurtasuneko neurriak eta alor horretan lortutako emaitzen ebalua-

zioa lehentasunezko helburuen artean sartzea eta, era berean, erabakiak

hartzeko dituzten irizpide nagusiak beren ikerkuntza-jardueren, antolaketaren

eta inbertsioen esparruan sartzea, bai eta beren jarduera profesionalen anto-

laketa-esparru orokorrenean ere; horrela, bide-segurtasunaren benetako

plan bat egin ahal izango da.

3. Bide-segurtasunaren alorrean eskumena duten erakundeekin informazio tek-

nikoa eta estatistikoa partekatzea; horrela, hobeto ulertu ahal izango dira bai

istripuak eta horiek eragindako lesioak, bai prebentzio-neurrien eta neurri

aringarrien eraginkortasuna.

4. Honako eremu hauetako batean edo batzuetan kalitate handiko neurriak har-

tuz, zirkulazio-istripuen prebentzioari laguntzea:

– Gidarien hastapeneko nahiz etengabeko prestakuntza eta informazioa.

– Autoen ekipamendua eta ergonomia.

– Azpiegituren birmoldaketa; horrela, istripu-arriskua eta horien larritasuna

gutxienekora murriztu eta gidatze segurua sustatuko da.

5. Zirkulazio-istripuen ondorioak gutxitzen laguntzen duten teknologiak hobe-

tzea eta ezartzea.

6. Norbere izenean edo beren administraziopean jarduten duten pertsonek zirku-

lazio-arauak betetzen dituztela uniformeki, etengabe eta egoki kontrolatze-

ko aukera ematen duten baliabideak garatzen laguntzea eta arau-hausleak

modu berdinean, azkar eta neurrian zigortzea.

7. Heziketa-jarduera iraunkorrak ezartzea eta arriskutsu izan daitezkeen gida-

riak berriro gaitzea bultzatzen duen esparru bat sortzea.

8. Istripuen kausak, egoerak eta ondorioak hobeto ezagutu daitezen ahal den

neurrian laguntzen saiatzea, beharrezko diren irakaspenak ondorioztatzeko

eta, horrela, akats berak errepikatzea saihesteko.

9. Zirkulazio-istripuetan izan daitezkeen biktimei laguntza mediko, psikologiko

nahiz juridiko eraginkorra eta kalitatezkoa eman diezaieten arduratzea.

10. Gerora, bide-segurtasuna areagotzeko hartu diren neurrien berdinen arteko

berrikuspen bat onartzea, egoki diren konfidentzialtasun-arauen arabera, eta

beharrezko izanez gero, neurriok berrikusteko irakaspenak ondorioztatzea.

Euskadiko Bide Segurtasuneko Plan Estrategikoa, beraz,
Bide Segurtasuneko Europako Gutunaren baitan sartzen da,
eta, horrenbestez, haren helburuak (zirkulazio-istripuetako
biktima-kopurua gutxitzea) eta konpromisoak bere egiten
ditu.

EUROPAKO GARRAIO-POLITIKAREKIKO LOTURA: MUGIKORTASUN
IRAUNKORRA ETA SEGURUA

“Europako garraio-politika 2010ean: egiaren ordua” Liburu Zurian honako hau

agertzen da:

“Garraioa, ekonomia modernoen funtzionamendurako funtsezko elementua,

kontraesan iraunkor baten aurrean aurkitzen da; hau da, alde batetik, beti

mugikortasun handiagoa eskatzen duen gizartea dago, eta, bestetik, zenbait

bide-sareren pilaketak, ingurumenaren narriadura eta zenbait garraio-zerbi-

tzuk ematen dituzten zerbitzuen kalitate eskasa gero eta gutxiago jasaten

dituen iritzi publikoa. Ekonomiak baino hazkunde handiagoa izaten ari den

garraio-eskaeraren aurrean, gizartearen erantzuna ezin da izan soilik azpiegi-

tura berriak eraiki eta merkatuak irekitzea. Göteborgeko Europako Kontseiluan

ateratako ondorioetan zehaztutako agindu bikoitzak —handitzea eta garapen

iraunkorra— garraio-sektorearen hobekuntza eskatzen du. Garraio-sistema

moderno batek iraunkorra izan behar du ekonomiaren, gizartearen eta ingu-

rumenaren ikuspegitik.”

http://eur-lex.europa.eu/smartapi/cgi/sga_doc?smartapi!celexplus!prod!

DocNumber&lg=es&type_doc=COMfinal&an_doc=2001&nu_doc=370 

2010-2014
Plan Estrategikoa





MISIOA ETA IKUSPEGIA

1. MISIOA

Euskadiko Bide Segurtasuneko Plan Estrategikoaren misioa
da bide-segurtasuna ahalik eta gehien indartzea eta mugi-
kortasun iraunkorragoa eta seguruagoa ezartzen laguntzea;
horretarako, eginbehar horretan esku-hartzen duten eragi-
leen integrazioa eta koordinazioa sustatu behar du.

2. IKUSPEGIA

Gure ikuspegiaren arabera, beraz, Bide Segurtasuneko Plan
Estrategikoak erreferentea izan behar du, gizartean bide-
segurtasunari eta mugikortasunari dagokionez kultura-alda-
ketan aurrera egiteko.

Hori dela-eta, eragileak izan nahi dugu, lan koordinatuaren
dinamika bat sortzeko; lan-dinamika horretan, gainera, esku
hartzen duten eragile guztiek erantzukizun bateratua izango
dute.





PLAN ESTRATEGIKOAREN XEDE-HELBURUAK

1. ERREPIDEETAKO BIKTIMA-KOPURUA GUTXITZEA

Betebehar etikoa da xede hori ezartzea, errepideetako eta hirietako zirkulazioaren

ondorioz biktimaren bat izaten den artean; biktima bakar bat jada gehiegi da, bes-

te herrialdeetan “Zero Ikuspegia” (“Zero Vision”) izendatu dutenari jarraiki.

2. ISTRIPU-KOPURUA GUTXITZEA, ARRISKU-TALDEEN ARABERA

Beharrezkoa da lehentasunezko arrisku-taldeak identifikatzea; horretarako, hain

zuzen, hainbat alderdi aztertu behar dira: gure istripu-kopurua, gidarien portaera,

oinezkoak, ibilgailu-motak… Prebentziozko jarduerari eta arrisku-taldeen arabera

ardaztutako jarduerari esker, istripuak gutxitu ahal izango dira, eta, horren ondo-

rioz, baita biktima-kopurua ere.

3. EUSKADIN MUGIKORTASUN SEGURUA ETA IRAUNKORRA SUSTATZEA

Helburu hau euskal gizartean kultura-aldaketa sustatzeko premiarekin dago lotu-

ta, zuzen-zuzenean; hau da, kultura-aldaketa horren bidez, honako hauek lortuko

lirateke: arrisku-pertzepzio handiagoa izatea, ibilgailu pribatuan egiten den pre-

miarik gabeko mugikortasuna gutxitzea, eta istripu-kopuruak egiten dugun des-

plazamendu-kopuruarekin eta horien tipologiarekin duen berezko loturaren kon-

tzientzia hartzea. Azken batean, ikuspegia lortzea da ingurumenari eta pertsonei

—gu geu barne— ahalik eta min gutxien eginez mugitzea.

JARDUERA-ARDATZAK

1. JA. PARTE-HARTZEA

Bide-segurtasunari dagokionez, erakundeek eta gizarte-eragileek ikuspegi

bateratua eta parte-hartze aktiboa izatea.

Erakundeen, gizarte-eragileen eta herritarren arteko sinergia bat sortu behar da,

guztiek norabide berean aurrera egin ahal izateko. Plana kohesiorako, partaide-

tzarako eta koordinaziorako tresna bat da, guztiek nahi dituzten helburuak lortzea

xede duena; horretarako, beraz, lan-talde batzuk eratu behar dira Planaren ekin-

tza bakoitzaren inguruan antolatuta, eta, horrez gain, bideak sortu behar dira ber-

tan inplikatutako hainbat eragilek zuzenean parte har dezaten.

2. JA. EZAGUTZA

Modu sistematizatuan aplika daitekeen ezagutzaren kudeaketa.

Bide-segurtasunaren alorreko erabakiak hartzeko nahiz mugikortasun segurua

eta iraunkorra sustatuko duten neurri eraginkorrak ezartzeko, datu fidagarriak eta

eguneratuak hartu behar dira oinarri. Nork bere informazio- eta ikerkuntza-itu-

rriekin sortutako ezagutzak nahiz diziplina anitzeko ikertzaile-sareen bidez lortu-

tako ezagutzak eskuragarri egon behar du, baina ez soilik gure erakundearentzat,

baita aditu, interesa duten eragile eta, oro har, herritar guztientzat ere; izan ere,

horrela, gardentasuna bultzatu eta parte-hartzea sustatuko da.

3. JA. INFORMAZIOAREN BILKETA, LANKETA ETA AZTERKETA

Informazioa biltzeko, lantzeko eta aztertzeko sistema eraginkor bat garatzea,

bideko segurtasun faltaren arrazoi nagusiei buruzko Europako irizpideei

jarraiki.

Sistema eraginkorra etengabe hobetzen dena da. Horretarako, beraz, beste zen-

bait ekintzen artean, funtsezkoa da datuak “in situ” biltzea; datu horiek istripuez,

salaketez, kontrolez eta abarrez arduratzen diren polizia guztiek erabil dezaketen

datu-base batean sartzea, denbora errealean; istripuen arrazoiak ezagutzea; eta

istripu handienak berreraikitzen lan egitea.

Halaber, sistema eraginkor bat izateko, ezinbestekoa da bide-segurtasunerako adie-

razleek Europan erabiltzen direnekin lotura izatea, informazioa elkarrekin banatu ahal

izateko eta Euskadiko Bide Segurtasuneko Plan Estrategikoa Europar Batasunaren

baitan sartu ahal izateko.

4. JA. ZIRKULAZIO-ISTRIPUEKIN LOTUTAKO JARDUERAK ETA ARRETA

Jarduerak egiteko eta arreta emateko prozesuak eta protokoloak hobetzea.

Honako hauek izango dira, funtsean, hobekuntzaren xede: istripu batek beste istri-

pu bat eragiteko arriskua saihestea, prozesu-mapa eraginkor bat ezartzea bideko

istripuetan eta gertakarietan esku hartzen duten hainbat eragilerentzat, eta jar-

duera-protokolo erraz bat zabaltzea bide-erabiltzaileei.

5. JA. ZIRKULAZIOAREN KUDEAKETA ETA INFORMAZIO-SISTEMAK

Zirkulazioa kudeatzeko planak ezartzea, beste administrazio batzuekin koordi-

natuta, eta bide publikoen erabiltzaileei informazioa ematea.

Bide publikoak erabiltzen dituzten pertsonekiko informazioa eta komunikazioa

hobetzea; hori, dudarik gabe, berehalako erronka da zirkulazioaren kudeaketa

eraginkorrean. Horretarako, garrantzitsua da bideko gertakariei buruzko egiazko

informazioa izatea eta mugikortasun seguruago bat bermatzeko beharrezko diren

mezuak modu eraginkorrean transmititzea.

6. JA. ARRISKU-TALDEEN ETA -JARREREN ZAINTZA ETA KONTROLA

Arrisku-taldeak eta -jarrerak zaintzeko eta kontrolatzeko aldian behingo kan-

paina koordinatuen eraginkortasuna hobetzea.

Zirkulazioa zaintzeko eta kontrolatzeko kanpainak arrisku-talde espezifikoetan

ardazten jarraitu behar da etorkizunean ere; dena den, ahalegina egin behar da

bide publikoetako diziplinarik gabeko jarrera nagusiekin lotura zuzena duten pro-

zesu zigortzaileak hobetzeko.

7. JA. HEZIKETA, PRESTAKUNTZA ETA KONTZIENTZIAZIOA

Hainbat talderentzat heziketa- eta prestakuntza-ekintzak ezartzea eta arrisku-

talde espezifikoentzat kontzientziazio-kanpainak egitea.

Hezteko eta prestatzeko ekintza guztien xedea pertsonek arriskua hautemateko duten

ahalmena areagotzea izan behar da, horien bide-eginkizunak (oinez ibiltzea, gidatzea,

laguntzea, garraio publikoa erabiltzea…) edo bizi-etapak zeinahi izanda ere.

Era berean, egingo diren ekintzek nahiz kontzientziazio-kanpainek honako ezau-

garri hauek izan behar dituzte:

- Arrisku-talde eta -jarrera espezifikoei zuzenduta egotea.

- Mugikortasun segurua eta iraunkorra sustatzea.

I. eranskinean, Bide Segurtasuneko Plan Estrategikoaren helburu-mapa eta jar-

duera-ardatzak sartu dira.

METODOLOGIA

IKUSPEGI METODOLOGIKO BERRIA

2010-2014 Bide Segurtasuneko Plan Estrategikoak bi oinarri nagusi ditu :

· Errespetua, Planaren garapenean esku hartzen duten pertsonen eta erakun-

deen arteko harremanak legitimatzen dituena.

Organizazioak sistema oso ezegonkorrak dira. Ezegonkortasun hori, hain

zuzen, norbanakoek osatuta egoteak eragiten du; izan ere, norbanako bakoitza

behatzaile bat da, eta behatzaile bakoitza ez da neutroa, behaketa-prozesuaren

baitan interpretatzen eta jarduten baitu. Gauzak ikusteko modu bakarrera

mugatuz gero, gure behatzaileak sortzen dituen ekintzak ere mugatu egiten

ditugu; hau da, behatzaile gehiago aintzat hartuz, gertakarien askoz ere ikus-

pegi aberatsagoa izan dezakegu. Hargatik du halako garrantzia ikuspegi aniz-

koitzak organizazioen baitan. 

· Kultura estrategikoaren sustapena

Plana etorkizuna zehazten eta argitzen duen tresna bat da; horregatik, ezin

dugu galdu ematen digun aukera handia, horri esker garapenean esku hartzen

duten eragile guztien artean kohesio eta koordinazio hobea susta baitezakegu.

Plan Estrategikoa prozesu logiko eta estrategiko baten arabera zehaztutako eta

planifikatutako ekintzen bidez antolatzen den garapen-bide bat izan behar da;

horren xedea, zehazki, eragile guztien artean adostutako helburuak lortzea da.

Plan Estrategikoak hausnartzen laguntzen du: emaitzetara bideratutako ohitu-

ra bat sortzen du. Plan Estrategikoa ardazte-tresna bat izatea lor dezakegu;

horrez gain, garapenean esku hartzen duten hainbat eragileren talde-lana

nabarmen hobetu dezake. Ez da ekintzen direktorio bat, ez errepidean izaten

diren biktimen kontu bat, ez eta erakundeak agerian uzteko ariketa huts bat

ere; hau da, inplikatuta dauden hainbat erakunderen eta eragileren arteko bar-

ne-prozesuen etengabeko hobekuntza bat da. 

Horretarako, ikuspegi metodologikoaren aldaketa sustatu behar dugu; ikus-

pegi metodologiko berri horrek, hain zuzen, bi oinarri horiek hartu behar ditu

aintzat eta honako funtsezko alderdi hauek jaso behar ditu:

1. Aldaketa ohituratzat. Funtsezkoa da aldaketaren kultura transmititzea. Plan

Estrategikoak eragileen euren kezkak ditu iturri, eta, beraz, tresna bizi eta

aldagarria izan behar du; hala ere, ez ditu inolaz ere ahaztu behar bere xede-

helburuak.

2. Adostasuna, kohesioa eta parte-hartzea. Aldaketa-proiektu batek emaitza

ona izan dezan, ezinbestekoa da bertan zuzenean edo zeharka esku hartzen

duten eragile gehienen adostasuna, kohesioa eta parte-hartzea.

Metodologia parte-hartzaileagoa behar dugu, lan-taldean beste ikuspegi bat

edo zeharkako ikuspegi bat eman diezaguketen beste eragile batzuk sartze-

ko. Horien ekarpena eta ikuspuntua behar ditugu, eta, horrela, bi norabide-

ko plataformak sortuko ditugu proiektuan. Horretarako:

· Bide Segurtasuneko Plan Estrategikoaren kudeatzaileak beharrezko den infor-

mazio guztia emango die eragileei, bai eta parte hartzeko aukera guztiak ere.

· Informazio-bide iraunkor bat sortuko da, Planaren ekintzek izaten duten

bilakaera ezagutzeko aukera emango duena. 

· Lotura zuzena duten zereginetan eragileek eurek parte hartu ahal izateko

aukera emango da; hau da, lan-taldeekin lankidetzan arituko dira zeregin

horiek garatzeko.

BIDE SEGURTASUNEKO PLAN ESTRATEGIKOAREN EGITURA
FUNTZIONALA 

BSPEren helburuen eta ekintzen jarraipena egiteko eta horien betetze-maila eza-

gutzeko, beharrezkoa da egitura funtzional egoki bat zehaztea .

Egitura horrek, zehazki, honako ezaugarri hauek izan behar ditu:

· Egin beharreko lanak egiteko egituratuta eta gaituta egotea.

· Bertako kideen artean zereginak eta ardurak banatzea.

· Diziplina anitzekoa nahiz zeharkakoa izatea, eta hainbat sektore eta erakunde-

tako pertsonak aintzat hartzea, Planak sektore anitzeko ikuspegia duela ber-

matuko dutenak.

II. eranskinean, berriz, Bide Segurtasuneko Plan Estrategikoaren egitura funtzio-

nala azaldu da xehetasunez.

BSPEaren egitura funtzionalean, honako aktore eta funtzio hauek jaso dira:

· Euskadiko Bide Segurtasuneko Batzordea

Batzordearen misioa BSPEak behar bezala funtziona dezan zaintzea da. Hau da,

Planaren betetze-maila eta Urteko Kudeaketa Planetan agertzen diren ekintzak

garatzean lortutako emaitzak aztertzen ditu; horrez gain, Plan Estrategikoaren

xede-helburuak zein neurritan betetzen diren ebaluatzen du.

· BSPEaren Lehendakaritza

BSPEaren ageriko burua da, eta honako funtzio hauek ditu:

– Euskadiko Bide Segurtasuneko Batzordearen deialdia egitea eta batzorde

horri prozesuaren berri ematea.

– Plan Estrategikoa egiteko antolakuntza-egitura zehaztea.

– Beharrezkoa denean, itunen eta kanpo-harremanen kudeaketa koordinatzea

eta sustatzea.

– Urteko Kudeaketa Planen aurrekontua onartzea.

– Prozesuaren buru izatea eta prozesu hori aurrera eramatea.

– Zuzendaritza Kontseiluarekin batera, Planaren ikuspegia, helburuak eta arlo

nahiz ildo estrategikoak garatzea.

– Lan-taldeen aholkuak jasotzea.

· Zuzendaritza Kontseilua

Plan Estrategikoaren kudeaketa gehien koordinatzen, aholkatzen eta kontrolatzen

duen organoa da. Antolakuntza-egituraren hausnarketa estrategikoa egiten duen

organoa da; bertan egiten eta irudikatzen dira, hain zuzen, Plan Estrategikoa

nahiz Urteko Kudeaketa Plana. Zuzendaritza Kontseilua aurrez zehaztutako egu-

tegi baten arabera biltzen da.

Zuzendaritza Kontseilua honako hauek osatzen dute:

– BSPEaren Lehendakaritza.

– Planaren kudeatzailea.

– Planaren lan-taldeetan parte hartzen duten Trafiko Zuzendaritzako kideak.

· Planaren kudeatzailea

Pertsona honen egitekoa funtsezkoa da BSPEan zehaztutako helburuak behar

bezala garatzeko eta betetzeko. Besteak beste, honako funtzio hauek ditu:

– Plan Estrategikoaren kudeaketaz arduratzea.

– Erakundeak behar bezala jarduten duela bermatzea, bai eta erakundearen

beraren dinamizazioa eta etengabeko hobekuntza bermatzea ere.

Honako zeregin nagusi hauek ditu:

– Urteko kudeaketaren txostena egitea Jarraipen Batzordeari aurkezteko; txos-

tenean, garatutako ekintzen nahiz jardueren memoria kualitatiboa eta horien

emaitza ekonomiko eta finantzarioak deskribatuko dira.

– Eragileei beharrezko informazio guztia eta parte hartzeko aukera ematea.

– Plan Estrategikoaren alderdi guztiak garatzea eta kudeatzea.

– BSPEaren Lehendakaritzarekin lankidetzan aritzea, itunak eta kanpo-harre-

manak kudeatzeko, baldin eta beharrezkoa bada.

· Lan-taldeak

Lan-taldeak zeharkakoak izan behar dira osaerari dagokionez. Horien funtzio

nagusia lidergoa izatea da, bai eta talde bakoitzari agindutako BSPEaren ekin-

EAEKO BIDE SEGURTASUNEKO PLAN ESTRATEGIKOA 2010-2014 31



tzen jarraipena egitea eta horien betetze-maila ebaluatzea ere. Honako lan-

talde hauek zehaztu dira: 

– Ikerkuntza eta Teknologia

– Barne Hedapena

– Kanpo Komunikazioa.

Lan-talde bakoitzean arduradun bat egongo da.

· Inplikatutako eragileak

BSPEan inplikatutako eragileak lan-taldeekin lankidetzan aritzen dira, aurrez

zehaztutako ekintza edo zeregin espezifikoetan.

PLANAREN EGITURA OPERATIBOA

· Ekintzak

2010-2014 Bide Segurtasuneko Plan Estrategikoa III. eranskinean agertzen diren

ekintzetan oinarrituz gauzatuko da; ekintza horiek, hain zuzen, eragile batek edo

hainbatek gauzatu ahal izango dituzte.

Ekintzek iraupen mugatua edo jarraitua izan dezakete BSPEaren garapenaren

baitan.

Planean, bestalde, proposatutako xede-helburuak lortzeko aukera ematen

duten ekintza berriak sartu ahal izango dira.

· Urteko Kudeaketa Planak

Urte bakoitzean Urteko Kudeaketa Plan bat izango da, eta, bertan, honako hauek

sartuko dira:

– Aurreko Urteko Kudeaketa Planaren balantzea.

– Ekitaldian garatu beharreko ekintzak eta zereginak.

– Ekintza bakoitzean inplikatutako eragileen identifikazioa.

PLANA BETETZEKO KONPROMISOAK

BSPEan aurreikusitako ekintzak betetzen direla bermatzeko, honako konpromiso

hauek hartu dira:

1. Aurrekontuko diru-kopuru espezifikoa gorde da, Urteko Kudeaketa Plan

bakoitzean onartutako ekintza bakoitzerako.

2. Laguntzen kudeaketa modu proaktiboan egingo da; laguntza horiek, hain zuzen,

esparru instituzionalean nahiz ekonomikoan hainbat sektorerekin lankidetza-eki-

menak eta -proiektuak garatzea eta bultzatzea dute xede.

Eranskinak





I. ERANSKINA

2010-2014 EUSKADIKO BIDE-SEGURTASUNEKO PLAN
ESTRATEGIKOAREN MAPA

JARDUERA ARDATZAK XEDE-HELBURUAK

PARTE-HARTZEA

Bide-segurtasunari dagokio-
nez, erakundeek eta gizar-
te-eragileek ikuspegi bate-
ratua eta parte-hartze aktiboa
izatea.

JA-1

JA-2 JA-5

EZAGUTZA

Modu sistematizatuan apli-
ka daitekeen ezagutzaren
kudeaketa.

INFORMAZIOAREN
BILKETA, LANKETA ETA

AZTERKETA

Informazioa biltzeko, lan-
tzeko eta aztertzeko siste-
ma eraginkor bat garatzea,
bideko segurtasun faltaren
arrazoi nagusiei buruzko
Europako irizpideei jarraiki.

ZIRKULAZIOAREN
KUDEAKETA ETA

INFORMAZIO-SISTEMAK

Zirkulazioa kudeatzeko pla-
nak ezartzea, beste admi-
nistrazio batzuekin koordi-
natuta, eta bide publikoen
erabiltzaileei informazioa
ematea.

HE-1

HE-2

HE-3

JA-6

ARRISKU-TALDEEN ETA -
JARREREN ZAINTZA ETA

KONTROLA

Arrisku-taldeak eta -jarre-
rak zaintzeko eta kontro-
latzeko aldian behingo kan-
paina koordinatuen eragin-
kortasuna hobetzea.

JA-7

HEZIKETA,
PRESTAKUNTZA ETA
KONTZIENTZIAZIOA

Hainbat talderentzat hezike-
ta- eta prestakuntza-ekintzak
ezartzea eta arrisku- talde
espezifikoentzat kontzien-
tziazio-kanpainak egitea.

JA-3

ZIRKULAZIO-ISTRIPUEKIN
LOTUTAKO JARDUERAK

ETA ARRETA

Jarduerak egiteko eta arre-
ta emateko prozesuak eta
protokoloak hobetzea.

JA-4

ERREPIDEETAKO 
BIKTIMA-KOPURUA

GUTXITZEA

ISTRIPU-KOPURUA
GUTXITZEA, ARRISKU-

TALDEEN ARABERA

EUSKADIN 
MUGIKORTASUN 

SEGURUA ETA 
IRAUNKORRA SUSTATZEA





II. ERANSKINA

2010-2014 EUSKADIKO BIDE-SEGURTASUNEKO PLAN
ESTRATEGIKOAREN EGITURA FUNTZIONALA

Bide publikoak erabiltzen
dituzten pertsonak Arrisku-taldeak Talde eragileak

BSPE-ren
eragileak

Ekintzak

Ikerkuntza eta teknologia 
lan taldea

Ekintzak

Barne hedapenerako 
lan taldea

Ekintzak

Kanpo komunikaziorako 
lan taldea

Esparru juridikoa

Idazkaritza teknikoa

Trafikoko Zuzendaria

BSPE-ren kudeatzailea

Zuzendaritza Kontseilua

Plan Estrategikoaen
Lehendakaritza Euskadi Bide-segurtasunaren Batzordea





III. ERANSKINA.  2010-2014 BSPE-AREN EKINTZAK

Ekintzak aurrez zehaztutako jarduera-ardatzen arabera daude sailkatuta; era

berean, ekintza bakoitzak horri ezarritako lan-taldea identifikatzen du.

1. JA. PARTE-HARTZEA

Ekintzak aurrez zehaztutako jarduera-ardatzen arabera daude sailkatuta; era

berean, ekintza bakoitzak horri ezarritako lan-taldea identifikatzen du.

Zk. EKINTZA LAN-TALDEA IDENTIF.

1 BSPEaren proposamenak eragileei aurkeztea, eta horien ikuspegiak Lehendakaritza / 
eta konpromisoak aintzat hartzea Kudeatzailea P15

2 BSPEan parte hartzen duten eragileekin lankidetza-hitzarmenak 
bultzatzea. Barne Hedapena X16

3 Herritarrekin foroak egitea. Kanpo Komunikazioa X49

4 Eskolan lehiaketak sustatzea, bide-segurtasuna hobetzeko ideiak 
ematen dituztenak. Kanpo Komunikazioa X50

5 Euskadiko Trafikoa Kudeatzeko Zentroa (ETKZ) jendeari zabaltzea. Kanpo Komunikazioa X51

6 Herritarrek Internet bidez parte har dezaten bideak bultzatzea 
(iradokizunak egiteko ontzia, blogak, sare sozialak…). Kanpo Komunikazioa X42

7 Hiri-eremuko mugikortasun seguruaren aldeko kanpainetan herritarrek 
parte har dezaten sustatzea (eskolak, hirugarren adinekoen zentroak…). Kanpo Komunikazioa X44

8 Biktimen elkarteekin lankidetzan aritzea, horien eskakizunak aztertzeko 
eta ulertzeko. Kanpo Komunikazioa X23

9 Bide publikoen egoerari buruzko informatzaile-sare bat sortzea. Ikerkuntza eta Teknologia X45

10 Komunikabideekin bide-segurtasunaren itun bat egitea Kanpo Komunikazioa X40

11 Internet bidezko iradokizunen eta komunikazioen kanal bat sortzea, 
estatistikak, azterketak eta BSPEarekin lotuta. Kanpo Komunikazioa X12

12 Enpresetan bide-segurtasuna sustatzea. Kanpo Komunikazioa X67

13 Erabiltzaileek proposatutako iradokizunen eta aholkuen jarraipena egitea Kanpo Komunikazioa X43



2. JA. EZAGUTZA

Sistematikoki aplika daitekeen ezagutzaren kudeaketa.

Zk. EKINTZA LAN-TALDEA IDENTIF.

1 Europako bide-segurtasunaren irizpideak ezartzea eta ezagutzea. Ikerkuntza eta Teknologia P21

2 Datu-base batean, Euskadiko gidarien errolda bat izatea urtero. Ikerkuntza eta Teknologia X11

3 Gai estrategikoei buruzko azterketak egitea edo kudeatzea. Ikerkuntza eta Teknologia X13

4 Euskadiko unibertsitateetan eta zentro teknologikoetan 
bide-segurtasunari buruzko ikertzaile-sare bat bultzatzea. Ikerkuntza eta Teknologia X14

5 Interneteko hainbat forotan dagoen informazioa biltzea, erakunde 
publiko edo pribatuen iritziak eta joerak ezagutzeko. Kanpo Komunikazioa P38

6 Erabiltzaileei gogobetetzeari buruzko inkestak egitea. Kanpo Komunikazioa P41

7 Mugikortasunaren eta Bide Segurtasunaren Behatokia sortzea. Ikerkuntza eta Teknologia X3

8 Garrantzi bereziko istripuak berritzea, behin eta berriz errepikatzen 
diren arrazoiak zehazteko. Ikerkuntza eta Teknologia X5

9 Zirkulazio-informazioaren hedapena eta horri buruzko iritzia neurtzea. Kanpo Komunikazioa X30

10 Istripuen arrazoiei buruzko azterketak egitea; horretarako, istripuak 
izan dituzten gidariei elkarrizketa egingo zaie. Ikerkuntza eta Teknologia X68

11
Diziplina anitzeko talde baten bitartez, Euskadin heriotzak eragiten 
dituzten istripuetan behin eta berriz errepikatzen diren arrazoiak 
aztertzea eta zehaztea.

Ikerkuntza eta Teknologia X69

12 Segurtasun faltaren arrazoiak zuzentzea xede duten 
ekintzak/kanpainak egitea. Barne Hedapena X22



3. JA. INFORMAZIOAREN BILKETA, LANKETA ETA AZTERKETA

Informazioa biltzeko, lantzeko eta aztertzeko sistema eraginkor bat garatzea,

bideko segurtasun faltaren arrazoi nagusiei buruzko Europako irizpideei jarraiki.

4. JA. ZIRKULAZIO-ISTRIPUEKIN LOTUTAKO JARDUERAK ETA
HORIEN ARRETA

Jarduerak egiteko eta arreta emateko prozesuak eta protokoloak hobetzea.

Zk. EKINTZA LAN-TALDEA IDENTIF.

1 Atestatuen eta salaketen informazioa jasoko duten eragileei 
prestakuntza ematea. Barne Hedapena X4

2 Trafiko Zuzendaritzak, Ertzaintzak, foru-diputazioek eta udalek dituzten 
datuen ustiapenak bateratzea. Ikerkuntza eta Teknologia X6

3 Argitalpen elektroniko bat sortzea, hiru hilean behingo maiztasuna 
izango duena. Kanpo Komunikazioa X48

4 Udaltzainek erregistratutako zirkulazio-istripuak Trafiko 
Zuzendaritzaren istripu-erregistroan sartzea. Ikerkuntza eta Teknologia X2

Zk. EKINTZA LAN-TALDEA IDENTIF.

1 Istripuak aztertzeko protokolo integratu bateko prozesu operatiboak 
garatzea. Barne Hedapena X24

2 Istripuetan nola jokatu azaltzen duten aholkuak jendeari zabaltzea. Kanpo Komunikazioa X27



6. JA. ARRISKU-TALDEEN ETA -JARREREN ZAINTZA ETA KONTROLA

Arrisku-taldeak eta -jarrerak zaintzeko eta kontrolatzeko aldian behingo kan-

paina koordinatuen eraginkortasuna hobetzea.

5. JA. ZIRKULAZIO-KUDEAKETA ETA INFORMAZIO-SISTEMAK

Zirkulazioa kudeatzeko planak ezartzea, beste administrazio batzuekin koordi-

natuta, eta bide publikoen erabiltzaileei informazioa ematea.

Zk. EKINTZA LAN-TALDEA IDENTIF.

1 Zirkulazioa kudeatzeko planak bultzatzea. Ikerkuntza eta Teknologia X57

2 Hiri-mugikortasunaren planak sustatzea. Barne Hedapena X58

3 Foru-diputazioen eta Trafiko Zuzendaritzaren artean, Istripuen 
Kontzentrazio Tarteak (IKT) zehaztea. Ikerkuntza eta Teknologia X7

4 IKTak hobetzea. Ikerkuntza eta Teknologia X65

5 Zirkulazioa kudeatzeko zentroen eta errepideen arteko konexioak 
handitzea. Ikerkuntza eta Teknologia X9

6 Zirkulazioren analisiak, azterketak eta ingeniaritzako simulazioak egitea. Ikerkuntza eta Teknologia X8

7 Mugikortasun seguruaren eta iraunkorraren planak bultzatzea. Barne Hedapena X55

8 Istripu-guneak GPSarekin adieraztea eta Trafiko Zuzendaritzaren 
istripuen datu-basean kargatzea. Ikerkuntza eta Teknologia X10

9 Bideetan seinaleztapen adimendunak ezartzea. Ikerkuntza eta Teknologia X66

10 Mugikortasunari buruzko inpaktu-azterketak sustatzea. Ikerkuntza eta Teknologia X59

11 Zirkulazioari buruzko informazioa denbora errealean emateko bide 
berriak sortzea. Kanpo Komunikazioa X29

Zk. EKINTZA LAN-TALDEA IDENTIF.

1 Zirkulazio-kontrolak arrisku-faktoreetara bideratzea. Barne Hedapena X64

2 Zirkulazioa eta garraioa zaintzeko eta kontrolatzeko kanpainen 
plangintzak egitea. Barne Hedapena X20

3 Zirkulazio Unitateko agenteen espezializazioa areagotzea. Barne Hedapena X25

4 Salaketa Automatizatuen Kudeaketa Zentroa sortzea Ikerkuntza eta Teknologia X1

7. JA. HEZIKETA, PRESTAKUNTZA ETA KONTZIENTZIAZIOA

Hainbat talderentzat heziketa- eta prestakuntza-ekintzak ezartzea eta arrisku-

talde espezifikoentzat kontzientziazio-kanpainak egitea.

Zk. EKINTZA LAN-TALDEA IDENTIF.

1
Mugikortasun seguruaren heziketarako programazio eta baliabide 
didaktikoak eratzea; horiek, hain zuzen, unibertsitatez kanpoko hainbat 
heziketa-etapatako ikasgeletan aplikatuko dira.

Kanpo Komunikazioa X32

2 Ikastetxeko planaren baitan mugikortasun seguruaren ikuspegia duten 
Euskadiko eskoletako profesionalei aholkuak eta prestakuntza ematea. Kanpo Komunikazioa X33

3 Mugikortasun segururako heziketa emango duten hezitzaileak 
prestatzeko ikastaroak ematea. Kanpo Komunikazioa X34

4
Mugikortasun segururako heziketaren ikuspegia sartzea sustatuko 
duten kanpainak, topaketak edota kongresuak egitea Euskadiko 
hainbat gizarte-eragileren artean.

Kanpo Komunikazioa X35

5 Heziketa-testuinguru ez formaletan, mugikortasun segururako 
heziketaren balioak sustatzen dituzten materialak egitea. Kanpo Komunikazioa X36

6
Kanpainak egitea, zirkulazio-istripuek biktimengan eta horien 
ingurukoengan eragiten dituzten ondorioei buruz hainbat taldek 
kontzientzia har dezaten.

Kanpo Komunikazioa X37

7 Prestakuntza-ekintzak eta kanpainak ebaluatzea. Kanpo Komunikazioa P47

8 Kanpainak arrisku-taldeen arabera ardaztea. Kanpo Komunikazioa X46

9 Mugikortasun seguruaren eta iraunkorraren aldeko kanpainak egitea. Kanpo Komunikazioa X60

10 Kanpainen eraginkortasuna ebaluatzea, kanpainaren xede diren 
herritarrei inkestak eginez. Kanpo Komunikazioa P19

11 Bide-segurtasunaren marka-irudi bat sortzea enpresentzat, 
ikastetxeentzat, komunikabideentzat… Kanpo Komunikazioa X39




